
ABSTRAK 

Kajian ini bertajuk Membangunkan Perisian Pendidikan berasaskan Power Point 

yang mengandungi klip video dalam meningkatkan tahap pemahaman Statistik dalam 

Kejuruteraan. Kajian ini dijalankan di kalangan pelajarKolej Universiti Teknologi Tun 

Hussein Onn (KUITTHO). Kajian ini bertujuan untuk memperkenalkan satu kaedah 

pembelajaran Kontekstual yang memberi pengetahuan baru bagi menambahkan 

pengetahuan yang sedia ada. Seramai 30 orang pelajar dipilih secara rawak bagi mewakili 

populasi seramai 40 orang pelajar Statistik Kejuruteraan bagi semester II sesi 2003/2004. 

Maklumbalas yang diperolehi menerusi borang soal selidik yang dianalisa dalam bentuk 

statistik peratusan, skor min dan sisihan piawai menggunakan perisian Statistical Package 

For Social Science (SPSS Versi 11.5). Tujuan analisis ini bagi menentukan tahap pengaruh 

perisian pendidikan berasaskan power point dalam membantu pelajar memahami 

matapelajaran Statistik Kejuruteraan. Hasil dapatan kajian menunjukkan bahawa 

penerimaan pelajar terhadap perisian pendidikan ini secara keseluruhannya adalah pada 

tahap yang baik (purata skor min keseluruhan = 4.32). Perisian ini dapat menarik minat 

pelajar bagi menguasai Statistik Kejuruteraan dengan mengetahui penggunaan statistik 

dalam kehidupan seharian. Dengan itu pembelajaran statistik akan menjadi lebih bermakna 

kepada pelajar terutamannya dalam bidang kejuruteraan. 

ABSTRACT 

This research is titled Development & Evaluation Power Point Based 

Educational Software using video clip in enhancing the level of understanding statistics 

in engineering. The research was carried out among the Kolej Universiti Teknologi Tun 

Hussein Onn's students. The objective of the research is to introduce the method of 

Contextual Learning that gives new idea to improve the knowledge that one has. Thirty 

students have been randomly selected to represent the population of forty students for 

semester II, the session 2003/2004. The responses that obtained through the 

questionnaires have statistically analyzed using the Statistical Package for Social Science 

Software (SPSS version 11.5). The purpose of the analysis is to determine the level of the 

influences towards the Power Point Based Educational Software which help the students 

to understand the Statistical Subject in Engineering. The findings show that the overall 

level of students acceptable towards the usage of the educational software is high (overall 

mean scores = 4.32). This software can attract the student enthusiasm to empower their 

statistics engineering by knowing the use of the statistic in their daily life. Thus statistic 

will be more meaningful & significant element to them especially in engineering. 

BAB 1 

PENGENALAN 

1.1 Pendahuluan 

Secara umumnya bidang pendidikan adaiah luas dan mencakupi bidang 

kurikulum, kaunseling, penilaian, pengurusan dan pengajaran. Pendidikan adaiah 

berhubung kait dengan rancangan pembangunan negara bagi memenuhi Wawasan 2020 

tercapai dalam mewujudkan masyarakat saintifik dan progresif yang bukan sahaja 

menjadi pengguna teknologi malah menjadi penyumbang kepada tamadun saintifik dan 

teknologi maklumat. 

Program Pendidikan sering mengalami perubahan dan penyesuaian. Pelbagai 

inovasi, pembaharuan dalam pembelajaran adaiah untuk meningkatkan mutu pendidikan 

pelajar dalam mencapai dunia pendidikan yang berkualiti. Pendidik perlu 

mempelbagaikan strategi P&P yang berkesan dan tidak bergantung kepada papan hitam 

dan putih, malah perlu mempelbagaikan aktiviti-aktiviti pendidikan yang bertujuan 

meningkatkan kualiti proses P&P mengikut keperluan semasa. Dengan menggunakan 

kaedah kontekstual iaitu dengan mengaplikasikan klip video dalam pembelajaran 

statistik dapat menjelaskan dengan lebih terperinci konsep matematik dengan 

aplikasinya dalam kehidupan seharian. Proses P&P merupakan satu aset yang penting 

dalam melahirkan pelajar yang cemerlang dan bervvibawa. Bagi memastikan pendekatan 

ini beijalan dengan lebih lancar dan berkesan ianya perlu disokong dengan elemen-

elemen lain melalui pendekatan yang lebih kreatif dan inovatif dalam kesediaan pelajar 

menerima ilmu pengetahuan dengan menggunakan alat bahan bantuan mengajar 

(ABBM) yang sesuai dalam proses P&P. Menurut Baharudin et.al (2000) penggunaan 

alat bahan bantuan mengajar seperti video dapat mempelbagaikan kaedah dan cara 

penyampaian tenaga pengajar. 

Sumber pengajaran boleh dibahagikan kepada dua komponen yang besar iaitu 

sumber manusia dan sumber bukan manusia. Apabila kedua-dua sumber pengajaran 

manusia dan bukan manusia ini digunakan dengan baik dan sempuma satu pengajaran 

yang berkesan akan diwujudkan (Brown, Norberg dan Srygley (1972)- dalam Unimas 

Research Gateway (2001). Sumber bukan manusia dalam teknologi pengajaran terdiri 

daripada bahan-bahan bercetak seperti buku dan majalah, sistem audio seperti pita audio, 

bahan tidak ditayang seperti carta, gambar foto, peta dan gambar tiga dimensi, bahan 

ditayang seperti lutsinar OHP, filem bergerak dan sistem video seperti televisyen. 

Bahan-bahan tersebut kian lama kian bertambah dalam bentuk dan rupa yang berlainan. 

Oleh itu sudah tentulah satu tempat untuk memudahkan pengurusan dan 

penggunaaannya perlu disediakan. 

Peranan ABBM dapat membantu tenaga pengajar mencapai objektif pengajaran. 

ABBM bukan sepenuhnya untuk menggantikan pengajaran guru tetapi sebaiiknya 

memperkukuhkan lagi kefahaman pelajar dalam memenuhi pemikiran yang lebih kreatif. 

Oleh itu pada masa kini pelbagai kaedah dan teknik yang lebih kreatif telah dilaksanakan 

oleh tenaga pengajar. Pelbagai kaedah yang boleh digunakan dalam penyampaian proses 

P&P dengan menyesuaikan keadaan dan topik yang hendak disampaikan. Penggunaan 

alat dan bahan bantuan mengajar (ABBM) adaiah penting dan ia dipengaruhi dengan 

kaedah penyampaian bahan/topik yang hendak disampaikan. 

MenurutNgai Kuan Sang (1989) dipetik dalam Norliza (2002) objektif utama 

dalam penggunaan alat bahan bantuan mengajar ialah :-

• Merupakan satu daya penarik yang penting kepada pelajar 

• Membantu perkembangan dan pemahaman pelajar 

• Menjadikan hasil pembelajaran lebih kekal 

• Memberi pengalaman yang sebenar bagi merangsang aktiviti dikalangan pelajar. 

• Menjadikan pengajaran lebih mendalam 

Secara umumnya alat bahan bantuan mengajar boleh dikelaskan kepada dua 

kategori iaitu media elektronik dan media bukan elektronik. Media elektronik sebagai 

contoh radio, televisyen, video, kaset, OHP, transparensi, komputer dan lain-lain. 

Manakala media bukan elektronik ialah buku, majalah, jumal, carta, peta dan lain-lain. 

1.2 Latar Belakang Masalah 

Dalam meningkatkan keberkesanan proses pengajaran dan pembelajaran, 

pemilihan alat bahan bantuan mengajar (ABBM) yang sesuai merupakan satu faktor 

yang penting di dalam menentukan kefahaman pelajar dalam sesebuah sesi pengajaran. 

Pelajar mudah hilang tumpuan di dalam kelas jika keadaan kelas membosankan dan 

secara tidak langsung objektif pengajaran tidak tercapai. Oleh itu tenaga pengajar 

memainkan peranan yang penting dalam membentuk pelajar yang berketerampilan, 

cemerlang dan seimbang. 

Satu kaedah yang boleh memupuk sikap yang positif terhadap proses P&P adalah 

melalui penggunaan alat bahan bantuan mengajar (ABBM) yang lebih menarik. Menurut 

Baharuddin, Noraffandy, Jamaluddin dan Zaidatun (2000) yang memperlihatkan 

penggunaan ABBM dapat meningkatkan keberkesanan proses P&P dengan melibatkan 

penggunaan pancaindera pelajar seperti penglihatan (75%), pendengaran (13%), 

sentuhan (6%), rasa (3%), dan bau (3%). Penggunaan video dalam pembelajaran statistik 

dapat memberi pendedahan awal kepada pelajar yang berkaitan dengan kehidupan 

seharian bagi mengaitkan hubungan pembelajaran statistik dengan bentuk video yang 

hendak disampaikan. 

Menurut Marzuki Kemi (2001), terdapat empat komponen utama yang boleh 

menyumbangkan kepada kurangnya menguasai konsep matematik di kalangan pelajar 

iaitu terdiri daripada sikap pelajar, tenaga pengajar, institusi pendidikan dan keluarga. 

Berdasarkan kepada empat komponen ini, sikap pelajar yang hilang minat, cepat bosan 

dan tidak mempunyai keyakinan merupakan asas yang kukuh dalam konsep dan 

kemahiran penyelesaian masalah telah membelenggu diri pelajar dalam menguasai 

pembelajaran statistik. Kelulusan akademik guru, pengalaman dan jantina juga 

merupakan faktor yang penting bagi memberi pendedahan awal pembelajaran statistik. 

Begitu juga faktor kedudukan institusi yang dianggap penting dalam membimbing 

pelajar yang mahir dalam menganalisis sesuatu yang bersangkutan dengan statistik. 

Selain daripada itu juga, pelajar kurang memahami mata pelajaran yang 

dipelajari dan tidak mengetahui bagaimana caranya untuk diaplikasikan. Sebagai contoh, 

pelajar tidak nampak fungsinya mempelajari statistik dan mengaitkan dengan kehidupan 

seharian. Oleh itu dengan menggunakan ABBM, terutamanva penggunaan klip video, 

dapat memberi pendedahan awal seterusnya dapat menarik minat pelajar untuk 

menumpukan perhatian terhadap pelajaran yang diajar kerana ianya membuatkan pelajar 

boleh melihat dan mendengar dengan jelas serta memahami konsep melalui rakaman 

video mengikut topik yang diajar. 

Menurut Ornstein (1995) dalam Norliza (2002) menyatakan bahawa ABBM 

memudahkan pemahaman pelajar dalam proses P&P. Pemilihan ABBM bergantung 

kepada objektif dan perancangan kandungan pelajaran, umur pelajar, kemampuan dan 

minat pelajar. Penggunaan ABBM perlulah jitu dan terkini, dengan memperlihatkan 

kepada pelajar di dalam kelas apabila ditayangkan, mestilah menarik dan pelbagai serta 

sesuai dengan objektif pengajaran semasa proses P&P dijalankan. 

1.3 Pernyataan Masalah 

Kebanyakan pelajar tertanya-tanya apakah kaitannya mempelajari konsep 

matematik bagi pembelajaran statistik dalam kejuruteraan dengan mengaitkan kehidupan 

seharian yang mana kebanyakan pelajar tidak dapat mengaplikasikan apa yang di 

pelajari setelah habis belajar. Walaupun pelbagai pendekatan yang dijalankan namun 

kurangnya pendedahan awal kepada pelajar bagi mengetahui ke mana arah tuju setelah 

mempelajari sesuatu topik dalam pembelajaran statistik. Antara faktor-faktor yang 

menyebabkan pelajar sukar menguasai konsep matematik bagi pembelajaran statistik 

dalam kejuruteraan terdiri daripada persepsi negatif dalam diri pelajar, tidak memahami 

konsep dan mudah lupa (Marzuki Kemi - 2001) 

Bagi mengatasi masalah ini pelbagai pendekatan diperbaharui bagi melahirkan 

generasi sebagai input kepada pembangunan negara. Dalam keghairahan menerima 

perubahan dalam sistem pendidikan ini, maka perisian pendidikan yang berasaskan 

power point yang mengandungi video dapat dibangunkan bagi memupuk minat pelajar 

dalam menerima ilmu pengetahuan dengan lebih terbuka melalui pengalaman dan 

informasi baru dalam membina pengetahuan sendiri oleh pelajar. Sehubungan dengan 

itu, pendekatan kontekstual dapat memberi pendedahan awal menggunakan aktiviti 

'hands-on' dan 'minds-on' bagi menguasai pembelajaran statisik dengan menggunakan 

klip video sebagai langkah permulaan yang dapat membantu pembelajaran yang 

berbentuk konsep. Pelajar seringkali menghadapi masalah dalam menguasai konsep 

matematik terutamanya pembelajaran statistik kerana pelajar tidak dapat mengaitkan 

penggunaannya dalam kehidupan seharian dan alam pekerjaan. 

Oleh yang demikian satu kajian perlu dibuat untuk menguji samada penggunaan 

perisian pendidikan berasaskan power point yang mengandungi klip video dalam 

pembelajaran statistik dapat menarik minat pelajar untuk mengetahui penggunaan 

statistik setelah melihat rakaman klip video yang berbentuk pengajaran melalui 

kehidupan seharian dan alam pekeijaan serta memberi kesan ke atas pelajar terhadap 

pemahaman proses pembelajaran statistik dalam kejuruteraan. 

1.4 Tujuan Kajian 

Kajian ini bertujuan untuk menilai sama ada pendekatan pembelajaran 

kontekstual yang berbentuk aktiviti 'hands-on' dan 'minds-on' iaitu penggunaan perisian 

pendidikan berasaskan power point yang mengandungi klip video mampu menarik minat 

pelajar bagi membantu pelajar meningkatkan pemahaman dalam menguasai 

pembelajaran statistik dalam kejuruteraan. 

1.5 Persoalan Kajian 

Persoalan bagi kajian ini adalah: 

1. Sejauhmanakah penggunaan perisian pendidikan berasaskan power point yang 

mengandungi klip video dapat menjadikan pembelajaran statistik lebih menarik 

dan efektif? 

2. Adakah perisian pendidikan mengandungi klip video ini dapat diterima oleh 

pelajar bagi meningkatkan proses pengajaran dan pembelajaran Statistik dalam 

kejuruteraan? 

3. Adakah dengan menggunakan perisian pendidikan berasaskan power point yang 

mengandungi Hip video ini pelajar dapat memahami pembelajaran statistik 

kejuruteraan dengan mengaitkan kehidupan seharian dan alam pekeijaan? 

4. Apakah persepsi pelajar yang mengambil statistik dalam kejuruteraan terhadap 

grafik dan audio dalam perisian pendidikan berasaskan power point yang 

mengandungi klip video? 

1.6 Objektif Kajian 

Objektif kajian adaiah seperti berikut: 

Menghasilkan perisian pendidikan berasaskan power point yang 

mengandungi klip video dalam pembelajaran statistik kejuruteraan. 

Mengenalpasti sama ada penggunaan perisian pendidikan berasaskan power 

point yang mengandungi klip video dapat menjadikan pembelajaran statistik 

lebih menarik dan efektif. 

Mengenalpasti sama ada pelajar dapat menerima penggunaan perisian 

pendidikan yang mengandungi klip video ini sebagai alat bahan bantuan 

mengajar selepas pensyarah memberi penerangan. 

4. Mendapat persepsi pelajar terhadap penggunaan perisian pendidikan 

berasaskan power point yang mengandungi video dalam proses pengajaran 

dan pembelajaran statistik dalam kejuruteraan. 

5. Mengenalpasti kekuatan dan kelemahan klip video dalam perisian pendidikan 

berasaskan power point bagi pembelajaran statistik dengan menggunakan 

kaedah secara kontekstual. 

1.7 Kepentingan Kajian 

Kajian ini adalah untuk mempelbagaikan kaedah pembelajaran dan pengajaran 

(P&P) secara kontekstual dalam pembelajaran statistik dan meningkatkan mutu 

pemahaman pelajar terhadap konsep matematik bagi mengaitkan pembelajaran statistik 

dalam kejuruteraan dengan alam pekeijaan seperti di kilang, di kedai dan berkaitan 

dengan kehidupan seharian. Oleh itu kepentingan kajian ini dilihat dari pihak pensyarah 

dan pelajar. 

1.7.1 Pensyarah 

Kajian ini dapat membantu pensyarah dalam merancang pembelajaran dengan 

menggunakan pendekatan kontekstual bagi menjadikan pembelajaran lebih menarik dan 

efektif. Pendekatan yang digunakan mampu menimbulkan minat pelajar terhadap 

pembelajaran Statistik Kejuruteraan. Selain itu penghasilan perisian pendidikan 

berasaskan power point yang mengandungi klip video dapat membantu pensyarah dalam 

mempelbagaikan bahan pengajaran dalam memberi penerangan dengan contoh 

penggunaan statistik dalam kejuruteraan. 

1.7.2 Pelajar 

Perisian ini dapat memberi pendedahan terhadap pelajar bagi mengukuhkan 

kefahaman dalam penggunaan statistik dan proses pembelajaran akan menjadi lebih 

berkesan dan menyeronokkan sekiranya pelajar memahami dengan lebih mendalam. 

1.8 Skop Kajian 

Kajian ini merupakan satu tinjauan bagi menilai samada perisian pendidikan 

yang mengandungi klip video ini dapat menarik minat pelajar dalam memahami konsep 

matematik bagi pembelajaran statistik kejuruteraan. Kriteria yang dinilai ialah perisian 

power point yang mengandungi visual rakaman video yang berkaitan dengan pendekatan 

dalam pembelajaran Statistik Kejuruteraan. Penyelidik menumpukan kajian terhadap 40 

orang pelajar Ijazah Saijana Muda Kejuruteraan yang mengambil mata pelajaran 

Statistik Kejuruteraan semester II sesi 2003/2004. 

1.9 Definisi Istilah 

Beberapa istilah yang digunakan di dalam kajian ini. 

1.9.1 Pembelajaran dan Pengajaran 

Pembelajaran merupakan satu perubahan tingkah laku ( Baharudin et al. (2001) 

atau kebolehan seseorang mengikut rangsangan yang diproses oleh otak bagi seseorang 

individu untuk dijadikan pembelajaran yang berterusan melalui pengalaman latihan atau 

aktiviti. 

Manakala pengajaran bermaksud satu proses yang membantu pelajar 

memperolehi kemahiran, pengetahuan dan sikap yang telah ditetapkan bagi penyusunan 

dan pengumpulan maklumat dalam memperolehi pembelajaran yang berkesan. Secara 

keseluruhannya pengajaran merupakan proses penyampaian ilmu pengetahuan, 

kemahiran, sikap dan nilai (Ee Ah Meng, 1994). Pengajaran dan pembelajaran merujuk 

kepada proses atau aktiviti di dalam kelas. 

1.9.2 Kontekstual 

Kontekstual dalam kajian ini merujuk kepada rekabentuk pengajaran dan 

pembelajaran yang menggabungkan isi kandungan dengan pengalaman harian individu. 

masyarakat dan alam pekeijaan. Kaedah ini menyediakan pembelajaran secara konkrit 

yang melibatkan aktiviti hands-on dan minds-on. Dalam pendekatan kontekstual, (Cord, 

1999) proses pengajaran dan pembelajaran mesti memenuhi keperluan strategi yang 

berikut antaranya motivasi, pemahaman, kemahiran dan penilaian. Kebolehan 

melakukan (hands-on) dan berfikir (.minds-onj merupakan asas pendekatan kontekstual. 

Paduan kedua-duanya akan mendorong naluri ingin tahu pelajar dan menjadikan 

pembelajaran suatu aktiviti yang bermakna. 

1.9.3 Alat bahan bantuan mengajar (ABBM) 

Alat bahan bantuan mengajar adaiah segala kelengkapan yang digunakan untuk 

membantu dalam menyampaikan pengajaran dibilik daijah. Penggunaan ABBM 

merupakan alat yang hendak digunakan dalam proses pengajaran dan pembelajaran bagi 

menjelaskan sesuatu perkara dengan lebih mudah kepada pelajar untuk memahami 

scsuatu matapelajaran. Selain daripada itu, ABBM juga merupakan bahan yang 

digunakan dalam pengajaran dengan pelbagai cara yang terdiri daripada tiga elemen 

penting iaitu alat pandangan, alat pendengaran dan alat pandang dengar. 

1.9.4 Video 

Video merujuk kepada suatu produk yang dipaparkan pada skrin televisyen yang 

digunakan sebagai alat bahan bantuan mengajar yang menggabungkan audio, visual, 

teks, gambar-gambar yang diberi kesan khas dalam pembikinan produk. Pembikinan 

produk bermula daripada menghasilkan skrip yang mana bahan yang hendak 

disampaikan pcrlulah dirangka tcrlcbih dahulu sebelum membuat rakaman video. 

Setelah rakaman video dibuat maka perlulah mengedit video mengikut capture yang 

telah dirangka mengikut skrip sebelum memasukkan audio dalam video. Selain itu 

kualiti audio juga penting dalam menghasilkan video yang berkualiti. Dalam pengajaran 

dan pembelajaran yang berasaskan kaedah pembelajaran secara kontekstual, video dapat 

membawa situasi-situasi aplikasi konsep matematik dalam kehidupan harian kepada 

pelajar untuk melihat bagaimana dan bilakah pembelajaran statistik dapat diaplikasikan 

ke dalam konteks sebenar. Strategi ini dapat meningkatkan kefahaman dan minat pelajar 

serta pembelajaran yang lebih bermakna. Selain daripada itu, video juga boleh 

digunakan untuk menunjukkan sesuatu yang sukar dan bahaya dilakukan serta prosedur-

prosedur penggunaan sesuatu bahan pengajaran yang berkaitan dengan pelajaran yang 

hendak disampaikan dengan alam pekeijaan. 

1.9.5 Persepsi 

Persepsi merujuk kepada tanggapan yang difikirkan oleh individu terhadap 

sesuatu perkara. 

1.9.6 Pemahaman 

Menurut Ee Ah Meng (1989) dalam menilai sesuatu perkara, pemahaman 

merupakan satu proses untuk memahami dengan lebih jelas. 

